ԱՄՓՈՓԱԹԵՐԹ

«Տեղական ինքնակառավարման մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	ՀՀ բնապահպանության նախարարություն
10.05.2012թ. 
N 1/01.2/10727-12
	Օրենքի նախագծի վերաբերյալ ՀՀ բնապահպանության նախարարությունն առաջարկություններ և առարկություններ չունի:
	Ընդունվել է ի գիտություն
	

	ՀՀ առողջապահության նախարարություն

18.05.2012թ.
N ՀՔ/11.1/4774-12
	Նախագծի վերաբերյալ առաջարկություններ չկան:
	Ընդունվել է ի գիտություն
	

	ՀՀ ֆինանսների նախարարություն

23.05.2012թ. 

N 4/4.1-3/6788-12
	1.
 1-ին հոդվածը վերախմբագրել, քանի որ այն մեր կարծիքով որոշակի առումով հակասում է ՀՀ օրենսդրությանը: Մասնավորապես.

 Տեղական ինքնակառավարմանը մասնակցելու իրավունքն իր մեջ ներառում է ոչ միայն համայնքային հարցեր լուծելու համար կազմակերպվող քննարկումներին մասնակցելը, այլ նաև ընտրելու և ընտրվելու իրավունքը: 

ՀՀ սահմանադրության 30-րդ հոդվածի համաձայն` Հայաստանի Հանրապետության՝ տասնութ տարին լրացած քաղաքացիներն ունեն ընտրելու և հանրաքվեներին մասնակցելու, ինչպես նաև անմիջականորեն և կամքի ազատ արտահայտությամբ ընտրված իրենց ներկայացուցիչների միջոցով պետական կառավարմանը և տեղական ինքնակառավարմանը մասնակցելու իրավունք: Իսկ ըստ Հայաստանի Հանրապետության ընտրական օրենսգրքի 2-րդ հոդվածի 1-ին մասի` Հայաստանի Հանրապետությունում ընտրելու իրավունք ունեն 18 տարին լրացած Հայաստանի Հանրապետության քաղաքացիները, իսկ տեղական ինքնակառավարման մարմինների ընտրությունների ժամանակ նաև համապատասխան համայնքում առնվազն մեկ տարվա հաշվառում ունեցող և փաստացի բնակվող յուրաքանչյուր ոք:
	Չի ընդունվել
	ՀՀ օրենսդրության համաձայն՝ 16 տարին լրացած քաղաքացիներին վերապահվում են որոշակի, չափահասներին բնորոշ, իրավունքներ, մասնավորապես, ՀՀ քաղաքացիական օրենսգրքի 24-րդ հոդվածի 2-րդ մասով 16 տարին լրացած անչափահասն իրավունք ունի լրիվ գործունակ ճանաչվել, 30-րդ հոդվածում թվարկված են 14-ից 18 տարեկան անչափահասների գործունակության իրավունքերը: Նույն օրենսգրքի 38-րդ հոդվածի 2-րդ մասի համաձայն՝ տասնվեց տարին լրցած անչափահասները որոշակի պայմանների առկայությամբ իրավունք ունեն ապրել խնամակալներից և հոգաբարձուներից առանձին:
Քրեական դատավարության ՀՀ օրենսգրքով նույնպես 16 տարեկան անչափահասը օժտված է որոշակի, չափահասին բնորոշ իրավունքներով (207-րդ հոդվածի 2-րդ և 4-րդ մասեր, 314-րդ հոդվածի 4-րդ մաս, 339-րդ հոդվածի 3-րդ մաս, 341-րդ հոդվածի 2-րդ մաս)

	
	2. 1-ին հոդվածի 2-րդ մասում հստակեցնելու նպատակով սահմանել «համայնքի տե​​ղա​​​կան ինքնա​կառա​վարմանը բնակիչների մաս​նակ​ցու​թյուն» հասկացությունը, ինչը կօժան​​դա​​կի նաև Նա​խա​գծով նախատես​ված` վեր​ջինիս իրացմանն առնչվող հարա​բե​րու​թյունների կար​​գավորմանն ուղղված տեղական ինքնակառավարման մարմինների ակ​տե​րի (կարգեր, ընթացակարգեր և այլն) մշակմանն ու ընդունմանը.
	Ընդունվել է
	Նախագծի 1-ին հոդվածը լրամշակվել է, և վերջինով նախատեսվող Օրենքի նոր 5.1 հոդվածում կատարվել են համապատասխան փոփոխություններ, 

	
	3. 6-րդ հոդվածում հստակեցնել տե​ղա​կան ինքնա​կառա​վարմանը բնակիչների մաս​նակ​​​ցու​թյան կարգի պահանջների իրականացման նկատմամբ համայնքի ավագանու ան​դա​մի կողմից վերահսկողություն իրականացնելու ձևերն ու միջոց​նե​րը.
	Ընդունվել է ի գիտություն
	Տե​ղա​կան ինքնա​կառա​վարմանը բնակիչների մաս​նակ​​​ցու​թյան կարգի պահանջների իրականացման նկատմամբ համայնքի ավագանու ան​դա​մի կողմից վերահսկողություն իրականացնելը մտնում են ավագանու իրավասությունների մեջ, և վերահսկողության ձևերն ու միջոց​նե​րը կսահմանվեն տե​ղա​կան ինքնա​կառա​վարմանը բնակիչների մաս​նակ​​​ցու​թյան կարգում (տես Նախագծի 1-ին հոդված):

	
	4. 11-րդ հոդվածում հստակեցնել «համայնքային ծառայություններ» արտա​հայտու​թյունը. 
	Ընդունվել է
	«համայնքային ծառայություններ» բառերը փոխարինվել են «համայնքի կողմից մատուցվող հանրային ծառայություններ» բառերով

	
	5. 11-րդ հոդվածի վերջին պարբերությունը վերախմբագրել, հաշվի առնելով օրենս​դրա​​​կան այն պահանջը, որ ֆիզիկական և իրավաբանական անձանց իրավունքների և ազա​​​տությունների սահմանափակումները, նրանց պարտականությունները, ինչպես նաև պա​​​տասխանատվության տեսակները, չափերը, պատասխանատվության ենթարկելու կար​գը սահմանվում են օրեն​քով:
	Չի ընդունվել
	Տե​ղա​կան ինքնա​կառա​վարմանը բնակիչների մաս​նակ​​​ցու​թյան կարգը ավագանու կողմից հաստատելու վերաբերյալ դրույթը սահմանվում է ներկայացվող Օրենքի նախագծով, և պրակտիկայում բազմաթիվ են այն դեպքերը, որ, օրինակ, որևէ օրենքի պահանջով ՀՀ կառավարության կողմից հաստատվում են կարգեր, որտեղ սահմանվում են որոշակի իրավունքներ և պարտականություններ :

	
	6. 12-րդ հոդվածը վերախմբագրել, առաջնորդվելով «Իրավական ակտերի մասին» ՀՀ օրեն​քի 27.1-րդ, 28-րդ հոդվածներով հանրային քննարկումների համար նախատես​ված սկզբունք​ներով, և նրանում ամրագրել` 
- որ մինչև համայնքի ավագանուն ներկայացնելը հանրային քննարկում​նե​րի և լսում​նե​րի պարտադիր դրվում են տեղական ինքնակառավարման մարմնի նորմատիվ ակ​տե​րի նա​​​խագծերը (բացառությամբ համայնքի զարգացման քառամյա ծրագրի, համայնքի բյուջեի, հա​​​մայնքի բյու​ջեի կա​տարման տարեկան հաշվետվության նախագծերի),
- որ համայնքի զարգացման քառամյա ծրագրի, համայնքի բյուջեի, համայնքի բյու​ջեի կա​​​​տարման տարեկան հաշվետվության նախագծերը հանրային քննարկումների և լսում​նե​րի պարտադիր դր​վում են հա​մայն​քի ավա​​գա​նու քննարկմանը ներկայացնելուց հետո: Իր հա​​յե​​ցո​ղու​թյամբ համայնքի ղե​կա​վարը այս դեպքում կարող է հանրային քննարկում կազ​մա​կեր​պել նաև մինչև նախա​գծե​րը համայնքի ավագանուն ներկայացնելը,
- որ համայնքի ղեկավարը պետք է պարտադիր կարգով իրականացված հանրային քննար​​​​կումների հետևանքով ստաց​ված և ընդունված դիտողությունների և առաջար​կու​թյուն​​​​​ների վերաբերյալ համայնքի ավա​​գանուն վերջինիս սահմանած կարգով տրամա​դրի տե​​ղե​​​կատվություն:
- հանրային քննարկումների    նվազագույն ժամկետ:
	Ընդունվել է
	Նախագծի 12-րդ հոդվածը (ներկայիս 14-րդ) համապատասխանեցվել է «Իրավական ակտերի մասին» ՀՀ օրենքի պահանջներին:

	
	7. Բացի վերը նշվածը, հաշվի առնելով Նախագծի կիրարկման անորոշ ազդե​ցու​թյու​նը համայ​նքի բյուջեի ծախսերի վրա, առաջարկում ենք Նախագիծը լրացնել հետևյալ բո​վան​դա​կու​թյամբ նոր հոդվածով.

«Սույն օրենքի կիրարկման արդյունքում համայնքների բյուջեների ծախսերի ավե​լա​ցումը պետության կողմից փոխհատուցման ենթակա չէ:»
	Ընդունվել է
	Նախագիծը լրացվել է 16-րդ հոդվածով

	ՀՀ քաղաքաշինության
նախարարություն
10.05.2012թ.

N 01/18/2059-12
	ՀՀ քաղաքաշինության նախարարությունը «Տեղական ինքնակառավարման մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի վերաբերյալ առաջարկություններ չունի:
	Ընդունվել է ի գիտություն
	

	ՀՀ աշխատանքի և սոցիալական հարցերի նախարարություն
14.05.2012թ. 

N ԱԳԳ/ԳԳ-5/3422-12
	Քննարկելով «Տեղական ինքնակառավարման մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագիծը հայտնում ենք, որ ներկայացված Նախագծի վերաբերյալ առաջարկություններ և առարկություններ չունենք:
	Ընդունվել է ի գիտություն
	

	ՀՀ կրթության և գիտության նախարարություն

10.05.2012թ. 

N01/10/4635-12
	Օրենքի նախագծի 1-ին հոդվածում  պարզ չէ, թե համապատասխան համայնքի 16 տարին լրացած  բնակիչը ինչպես է իրականացնում համայնքի տարածքում տեղական ինքնակառավարմանը մասնակցելու իր իրավունքը, քանի որ Հայաստանի Հանրապետության Սահամանադրության 30-րդ հոդվածը սահմանում է, որ  «Հայաստանի Հանրապետության՝ տասնութ տարին լրացած քաղաքացիներն ունեն ընտրելու և հանրաքվեներին մասնակցելու, ինչպես նաև անմիջականորեն և կամքի ազատ արտահայտությամբ ընտրված իրենց ներկայացուցիչների միջոցով պետական կառավարմանը և տեղական ինքնակառավարմանը մասնակցելու իրավունք»:
	Չի ընդունվել
	Տես ՀՀ ֆինանսների նախարարության առաջին առաջարկության եզրակացությունը

	ՀՀ էկոնոմիկայի նախարարություն
15.05.2012թ.

N 01/10.2.1/2513-12
	Նախագծի 1-ին հոդվածով նախատեսված 5-րդ հոդվածի երրորդ մասն անհրաժեշտ է համապատասխանեցնել Հայաստանի Հանրապետության ընտրական օրենսգրքի 2-րդ հոդվածի 1-ին մասով սահմանված դրույթին, այն է` «Հայաստանի Հանրապետությունում ընտրելու իրավունք ունեն քվեարկության անցկացման օրը Հայաստանի Հանրապետության 18 տարին լրացած քաղաքացիները»:
	Չի ընդունվել
	Տես ՀՀ ֆինանսների նախարարության առաջին առաջարկության եզրակացությունը

	Երևանի քաղաքապետարան
24.05.2012թ.

N 01/7-24623հ
	Նախագծի 1-ին հոդվածով սահմանվել է, որ համայնքի տարածքում տեղական ինքնակառավարմանը մասնակցելու իրավունք ունի համապատասխան համայնքի 16 տարին լրացած յուրաքանչյուր բնակիչ, մինչդեռ՝ ՀՀ քաղաքացիական օրենսգրքի 4-րդ գլխով անձանց լրիվ գործունակության համար սահմանված են որոշակի պայմաններ:
	Չի ընդունվել
	Տես ՀՀ ֆինանսների նախարարության առաջին առաջարկության եզրակացությունը

	
	Նախագծի 4-րդ հոդվածը կարիք ունի լրամշակման, քանզի գտնում ենք, որ տեղական ինքնակառավարմանը համայնքի բնակիչների մասնակցության կարգ հաստատելու անհրաժեշտություն չկա և հարցը կարող է կարգավորվել բնակիչների կողմից ավագանուն նախաձեռնություններ ներկայացնելու (նախագծի հոդված 3) և խորհրդակցական խորհուրդներում ներկայացված լինելու միջոցով, առավելևս, որ այդ խորհուրդների ձևավորման և գործունեության կարգն ու լիազորությունները սահմանվելու են ավագանու կողմից: Այս առումով գտնում ենք, որ կարիք ունեն լրամշակման նաև նախագծի 9-րդ, 10-րդ, 11-րդ և 12-րդ հոդվածները, քանզի հարցը կարող է կարգավորվել ինչպես նշված խորհուրդների, այնպես էլ համայնքի ղեկավարի կողմից ավագանու և իր գործունեության, ինչպես նաև համայնքի սոցիալ-տնտեսական վիճակի մասին հանրությանը ամենամյա հաշվետվություններ ներկայացնելու (հրապարակելու, իրազեկելու և այլն) միջոցով:
	Չի ընդունվել
	Տեղական ինքնակառավարման եվրոպական խարտիայի Ուտրեխտում 2009 թվականին ընդունված լրացուցիչ արձանագրության 2-րդ հոդվածում սահմանված` մասնակցության իրավունքի իրականացման միջոցները չեն սահմանափակվում միայն բնակիչների կողմից ավագանուն նախաձեռնություններ ներկայացնելու և խորհրդակցական խորհուրդներում ներկայացված լինելու վերաբերյալ դրույթներով:

	ՀՀ Կոտայքի մարզպետարան
21.05.2012թ. 

N 01/15.1/1680-12
	Նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն
	

	ՀՀ Արմավիրի մարզպետարան

16.05.2012թ.

N01/10/1638-12
	«Տեղական ինքնակառավարման մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագիծը համայնքների ղեկավարների հետ համատեղ քննարկվել է մարզպետարանում և արժանացել է  հավանության:
	Ընդունվել է ի գիտություն
	

	ՀՀ Արարատի մարզպետարան

16.05.2012թ. 

N1/8/1/2352-12
	Նախագծի   վերաբերյալ    առաջարկություններ   չունենք:


	Ընդունվել է ի գիտություն
	

	ՀՀ Արագածոտնի մարզպետարան

18.05.2012թ. N01/15/1560-12
	1.
Հոդված 3-ում 3ամսյա ժամկետը փոխարինել 1-ամսյա ժամկետով:
	Ընդունվել է 
	3-ամսյա ժամկետը փոխարինվել է 1-ամսյա ժամկետով 

	
	2.
33.1 հոդվածի 2-րդ կետը մտցնել համայնքի ղեկավարի պարտադիր լիազորությունների ցանկում:
	Չի ընդունվել
	Մասնակցության ծրագրերի մշակումը և իրականացումը կապված են համայնքի բյուջեի հնարավորությունների հետ, և ոչ բոլոր համայնքները կկարողանան բյուջեով նախատեսել նման ծրագրերի մշակում և իրականացում: 

	ՀՀ Շիրակի մարզպետարան

22.05.2012թ. 

N01/2231-12
	Քննարկման արդյունքներով նախագծի վերաբերյալ առաջարկություններ չունենք:
	Ընդունվել է ի գիտություն
	

	ՀՀ Վայոց ձորի մարզպետարան

23.05.2012թ.

N01.1/08.1/2370-12
	Նախագիծն արժանացել է հավանության:
	Ընդունվել է ի գիտություն
	

	ՀՀ Գեղարքունիքի մարզպետարան

18.05.2012թ.

N01/04/2048-12
	«Տեղական ինքնակառավարման մասին» ՀՀ օրենքում լրացումներ կատարելու մասին» ՀՀ օրենքի նախագիծը քննարկվել է համայնքների ղեկավարների հետ, որի վերաբերյալ առաջարկություններ և առարկություններ չկան:
	Ընդունվել է ի գիտություն
	

	ՀՀ Սյունիքի մարզպետարան

22.05.2012թ.

N01/09/1/2589-12
	Նախագծի վերաբերյալ դիտողություններ և առաջարկություններ չկան:


	Ընդունվել է ի գիտություն
	

	ՀՀ Լոռու մարզպետարան
23.05.2012թ.

N101/107.3/2822-12
	1-ին հոդվածում «16 տարին» բառերը փոխել «18 տարին» բառերով, հաշվի առնելով, որ ըստ  Հայաստանի Հանրապետության  ընտրական օրենսգրքի՝ տեղական ինքնակառավարման մարմինների ընտրությունների ժամանակ ընտրելու իրավունք ունեն քվեարկության անցկացման օրը Հայաստանի Հանրապետության 18 տարին լրացած քաղաքացիները և Հայաստանի Հանրապետության քաղաքացիություն չունեցող անձինք՝ ընտրելու իրավունք ունեն ընտրությունն անցկացվող համայնքի բնակչության ռեգիստրում մինչև քվեարկության օրն առնվազն վեց ամսվա հաշվառում ունենալու դեպքում:
	Չի ընդունվել
	Տես ՀՀ ֆինանսների նախարարության առաջին առաջարկության եզրակացությունը

	
	3-րդ հոդվածում սահմանել, որ  բնակիչների նախաձեռնությամբ համայնքի ավագանու նիստի օրակարգում կարող են ընդգրկվել  միայն Սահմանադրությամբ նախատեսված և օրենքով տեղական ինքնակառավարման մարմինների իրավասությանը վերապահված հարցերը:

Նույն հոդվածում անհրաժեշտ է սահմանել նաև այն հարցերը՝ որոնք բնակիչների նախաձեռնությամբ չեն կարող  ընդգրկվել ավագանու նիստի օրակարգում:
	Չի ընդունվել
	Դրույթը կարգավորված է ներկայիս 3-րդ հոդվածով

	ՀՀ Տավուշի մարզպետարան

18.05.2012թ. 

N01/12/2003-12
	Նախագծի վերաբերյալ լրացումներ և առաջարկություններ չունենք:
	Ընդունվել է ի գիտություն
	

	ՀՀ կենտրոնական ընտրական հանձնաժողով
22.06.2012թ. 
N01-596
	1)
նախագծի 2֊րդ հոդվածի 1-ին մասը շարադրել հետևյալ խմբագրությամբ, 
«1-ին մասի երկրորդ նախադասությունը հանել:»:
	Ընդունվել է
	Հոդվածը (ներկայիս 1-ին) լրամշակվել է

	
	2)
նախագծի 2-րդ հոդվածի 2-րդ մասը շարադրել հետևյալ խմբագրությամբ. «Արտահերթ ընտրությունների միջոցով ընտրված համայնքի ղեկավարը կամ համայնքի ավագանին իրենց լիազորությունները ստանձնում են համայնքի ղեկավար կամ համայնքի ավագանու անդասներ ընտրվելու մասին որոշումն ուժի մեջ մտնելու հաջորդ օրը:»:
	Ընդունվել է
	Հոդվածը (ներկայիս 1-ին) լրամշակվել է

	
	3)
նախագծի 10-րդ հոդվածը շարադրել հետևյալ խմբագրությամբ. 
«Օրենքի 24-րդ հոդվածն ուժը կորցրած ճանաչել:»:
	Ընդունվել է
	10-րդ հոդվածը  լրամշակվել է:

	ՀՀ արդարադատության նախարարություն
21.06.2012թ. N01/3715-12
	1. Օրենքի նախագծի (այսուհետ՝ նախագիծ) 1-ին հոդվածը չի համապատասխանում Հայաստանի Հանրապետության Սահմանադրությանը: Այսպես՝ նախագծի 1-ին հոդվածով նախատեսվում են դրույթներ, որոնց համաձայն համայնքի բնակիչների, քաղաքացիական հասարակության և մասնավոր հատվածի սուբյեկտների պատասխանատվությունը սահմանվում է ՀՀ իրավական ակտերով և համայնքի ավագանու ընդունած համայնքում տեղական ինքնակառավարմանը բնակիչների մասնակցության կարգով: Այդ առումով հիշյալ դրույթները հակասում են Հայաստանի Հանրապետության Սահմանադրության 83.5-րդ հոդվածի 2-րդ կետի պահանջներին, որոնց համաձայն բացառապես Հայաստանի Հանրապետության օրենքներով են սահմանվում ֆիզիկական և իրավաբանական անձանց պատասխանատվության տեսակները, չափերը և պատասխանատվության ենթարկելու կարգը:
	Ընդունվել է մասամբ
	Տե​ղա​կան ինքնա​կառա​վարմանը բնակիչների մաս​նակ​​​ցու​թյան կարգը ավագանու կողմից հաստատելու վերաբերյալ դրույթը սահմանվում է ներկայացվող Օրենքի նախագծով, և պրակտիկայում բազմաթիվ են այն դեպքերը, որ, օրինակ, որևէ օրենքի պահանջով ՀՀ կառավարության կողմից հաստատվում են կարգեր, որտեղ սահմանվում են որոշակի իրավունքներ և պարտականություններ:

	
	2. Նախագիծը համապատասխանում է հավասար իրավաբանական ուժ ունեցող իրավական այլ ակտերի դրույթներին:
	Ընդունվել է ի գիտություն
	

	
	3. Նախագծում անհրաժեշտ բոլոր հարցերը կարգավորված չեն: Այսպես` 

1) նախագծի 4-րդ հոդվածի համաձայն համայնքի բնակիչների նախաձեռնությունը ավագանու նիստում ներկայացնում է նախաձեռնող  բնակիչների ներկայացուցիչը` որպես հեղինակ: Այդ առումով պարզ չէ, թե ինչպես է որոշվելու տվյալ ներկայացուցիչը, քանի որ վերջինիս` որպես բնակիչների ներկայացուցիչ հանդես գալու վերաբերյալ դրույթներ նախագծում նախատեսված չեն:

2) նախագծի 7-րդ հոդվածով «Տեղական ինքնակառավարման մասին» ՀՀ օրենքի 20-րդ հոդվածում կատարվող լրացմամբ նախատեսվում է, որպես համայնքի ավագանու անդամի պարտականություն սահմանել ավագանու` որևէ մշտական հանձնաժողովի անդամակցելու և նիստերին մասնակցելու պահանջը: Այդ առումով «Տեղական ինքնակառավարման մասին» ՀՀ օրենքում մշտական հանձնաժողովների գործունեությանը վերաբերող դրույթներ նախատեսված չեն: Մշտական հանձնաժողովների գործունեությունը կարգավորող դրույթներ սահմանված են «Երևան քաղաքում տեղական ինքնակառավարման մասին» ՀՀ օրենքով, ինչը պայմանավորված է Երևանի համայնքին` հիշյալ օրենքով վերապահված գործունեության առանձնահատկություններով: «Երևան քաղաքում տեղական ինքնակառավարման մասին» ՀՀ օրենքի 13-րդ հոդվածով սահմանվում է ավագանու կազմը, ըստ որի վերջինս կազմված է 65 անդամից, մինչդեռ հիմք ընդունելով ՀՀ ընտրական օրենսգրքի 130-րդ հոդվածով սահմանված դրույթները, համայնքի ավագանին` կախված համայնքում ընտրողների թվաքանակից, կարող է բաղկացած լինել նաև 5, 7 կամ 9 անդամներից: Տվյալ պարագայում անհասկանալի է, թե փոքր համայնքներում ինչպես կարող են ձևավորվել և աշխատել մշտական հանձնաժողովներ: Ելնելով վերոգրյալից գտնում ենք, որ նախագծում մշտական հանձնաժողովներին վերաբերող դրույթների նախատեսումը լրացուցիչ հիմնավորման կարիք ունի` նկատի ունենալով նաև «Իրավական ակտերի մասին» ՀՀ օրենքի 45-րդ հոդվածի 3-րդ մասի պահանջները, համաձայն որոնց նորմատիվ իրավական ակտերում չպետք է կիրառվեն նորմեր, որոնց կատարումն անհնար է կամ անընդունելի: 

3) նախագծի 9-րդ հոդվածով «Տեղական ինքնակառավարման մասին» ՀՀ օրենքի 23-րդ հոդվածում կատարվող լրացմամբ նախատեսվում են ավագանու գործունեության երաշխիքներ, մասնավորապես` նախատեսվում է, որ «Ավագանու անդամն իր լիազորությունների իրականացման ընթացքում և դրանից հետո չի կարող հետապնդվել և պատասխանատվության ենթարկվել ավագանու անդամի` իր կարգավիճակից բխող գործողությունների, ներառյալ` քվեարկության, ինչպես նաև ավագանու նիստերում և հանձնաժողովներում հայտնած կարծիքի համար»: Հիշյալ դրույթով բացառություն նախատեսված չէ այն դեպքերի համար, երբ ավագանու նիստերում հայտնած կարծիքն իր մեջ պարունակում է վիրավորանք կամ զրպարտություն: Նման կարգավորման պարագայում ստացվում է, որ ավագանու անդամի համար նախատեսվում են գործունեության այնպիսի երաշխիքներ, երբ վերջինս ազատվում է պատասխանատվությունից անգամ այն դեպքերում, երբ ավագանու նիստում, իր ելույթը բովանդակում է վիրավորանք կամ զրպարտություն: Նույնաբովանդակ կարգավորում նախատեսված է ՀՀ Սահմանադրության 66-րդ, ինչպես նաև «Ազգային ժողովի կանոնակարգ» ՀՀ օրենքի 9-րդ հոդվածներով, որոնցում սահմանված դրույթների համաձայն Ազգային ժողովում հայտնած կարծիքի համար վերջինս չի կարող ենթարկվել պատասխանատվության, եթե այն իր մեջ զրպարտություն կամ վիրավորանք չի պարունակում:
	Ընդունվել է
Չի ընդունվել
Ընդունվել է

	Նախագծի 4-րդ հոդվածը լրամշակվել է:

«Տեղական ինքնակառավարման մասին» ՀՀ օրենքի 11-րդ հոդվածի 3-րդ մասի համաձայն՝ «Համայնքի ավագանին, իրեն վերապահված լիազորությունների իրականացման համար, իր որոշմամբ կարող է ստեղծել մշտական գործող կամ ժամանակավոր հանձնաժողովներ:» Իսկ այդ հանձնաժողովների քանակը և գործունեության կարգը սահմանվում են ավագանու կանոնակարգով, քանի որ կանոնակարգով է կարգավորվում ավագանու գործունեությունը:
Նախագծի 7-րդ հոդվածով սահմանվող դրույթը վերաբերվում է այն համայնքներին, որտեղ ավագանու որոշմամբ ստեղծվել է մշտական հանձնաժողով:

Նախագծի 9-րդ հոդվածի 2-րդ մասում լրացվել են «եթե այն զրպարտություն կամ վիրավորանք չի պարունակում:» բառերը

	
	4. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի ենթակետերով նախատեսված որևէ կոռուպցիոն գործոն չի պարունակում:
	Ընդունվել է ի գիտություն
	

	
	5. Նախագծում առկա են պարզաբանման, հստակեցման և խմբագրման կարիք ունեցող դրույթներ: Այսպես՝ 

1) Նախագծի 1-ին հոդվածում նախատեսվում են դրույթներ, համաձայն որոնց համայնքի բնակիչների, նրանց խմբերի, տեղական ինքնակառավարման մարմինների, «քաղաքացիական հասարակության և մասնավոր հատվածի սուբյեկտների դերերը, իրավասությունները, պատասխանատվությունը, փոխհարաբերությունները, մասնակցության քաղաքականությունը, մեթոդները, ձևերը, կառուցակարգերը, ընթացակարգերը և այլ միջոցները սահմանվում են սույն օրենքով, Հայաստանի Հանրապետության այլ օրենքներով և իրավական ակտերով, համայնքի ավագանու ընդունած համայնքում տեղական ինքնակառավարմանը բնակիչների մասնակցության կարգով»: Այդ առումով պարզ չէ, թե նշված իրավական ակտերում նախատեսվող դրույթները, որոնցով սահմանվելու է հիշյալ սուբյեկտների դերերը, մասնակցության քաղաքականության մեթոդներն ու ձևերը, կառուցակարգերն ու ընթացակարգերն, ինչ բովանդակություն պետք է ունենան, և ինչ հարաբերություններ պետք է կարգավորեն: Ելնելով վերոոգրյալից հայտնում ենք, որ իրավական ակտի դրույթները պետք է լինեն հակիրճ, ոչ երկիմաստ, ճշգրիտ և դյուրըմբռնելի, իսկ իրավական ակտում միտքը պետք է արտահայտվի հնարավորինս պարզ բառերով` բացառելու համար ցանկացած անորոշություն: Այդ առումով հիշյալ հոդվածի դրույթներն անհրաժեշտ է համապատասխանեցնել «Իրավական ակտերի մասին» ՀՀ օրենքի 36-րդ հոդվածի պահանջներին:
2) Նախագծի 4-րդ հոդվածում նախատեսվող պահանջի համաձայն ավագանու նիստի օրակարգում հարց ընդգրկելու նախաձեռնությունը ստորագրում են համայնքի՝ դրան կողմ բոլոր բնակիչները և ներկայացնում են համայնքի ղեկավարին: Հիշյալ դրույթից հետևում է, որ համայնքի բնակիչների նախաձեռնությունը պարտադիր կարգով պետք է ստորագրված լինի համայնքի բոլոր բնակիչների կողմից, ինչը ներքին հակասության մեջ է մտնում հիշյալ հոդվածի 1-ին նախադասությամբ նախատեսվող դրույթի հետ, որով տոկոսային հարաբերակցությամբ ներկայացված է ընտրական իրավունք ունեցող անձանց այն նվազագույն շրջանակը, որը բավարար է համայնքի ավագանու նիստի օրակարգում հարց ընդգրկելու նախաձեռնությամբ հանդես գալու համար:
3) Նախագծի 5-րդ հոդվածով նախատեսվող լրացման համաձայն համայնքի ավագանին քննարկում և որոշում է կայացնում համայնքի ղեկավարին կից, համայնքի տարածքում հասարակական կարգով գործող խորհրդակցական խորհուրդների, խորհրդատվական հանձնաժողովների, աշխատանքային և այլ խմբերի քանակի, անվանումների ու ձևավորման կարգի հաստատման վերաբերյալ: Այդ առումով պարզ չէ համայնքի ղեկավարին կից նշված խորհրդակցական մարմինների քանակի և անվանումների վերաբերյալ ավագանու կողմից ընդունվող որոշմամբ հաստատելու նպատակը, ինչպես նաև անհրաժեշտությունը:
4)  Նախագծի 13-րդ հոդվածում նախատեսվում են դրույթներ, համաձայն որոնց համայնքի ղեկավարը տեղական ինքնակառավարմանը բնակիչների մասնակցությունն ապահովելու համար փնտրում, գտնում և օգտագործում է համայնքում հասանելի բոլոր միջոցները, այդ թվում` տեղեկատվության և հեռահաղորդակցության տեխնոլոգիաները, և ձևերը: Այդ առումով նշված պարտականությունները բովանդակային առումով խմբագրման կարիք ունեն: Միաժամանակ պարզ չէ, թե ինչ իրավական հետևանքներ կարող են վրա հասնել նշված պարտականությունները չկատարելու համար: Այդ առումով անհրաժեշտ է նկատի ունենալ  «Իրավական ակտերի մասին» ՀՀ օրենքի 45-րդ հոդվածի 3-րդ մասով սահմանված պահանջները:
	
	Դրույթը ենթադրում է, որ քաղաքացիական հասարակության և մասնավոր հատվածի սուբյեկտների դերերը,  փոխհարաբերությունները, մասնակցության ձևերը, կառուցակարգերը, ընթացակարգերը և այլ միջոցները սահմանվում են «Տեղական ինքնակառավարման մասին» ՀՀ օրենքով (ներառյալ նախագծով առաջարկվող), այլ օրենքներով, մասնավորապես, ՀՀ ընտրական օրենսգրքով, «Իրավական ակտերի մասին», «Տեղական հանրաքվեի մասին» ՀՀ օրենքներով, իսկ այն հարաբերությունները, որոնք օրենքի կարգավորման առարկա չեն՝ նախատեսվում է կարգավորել համայնքում տեղական ինքնակառավարմանը բնակիչների մասնակցության կարգով:

Դրույթով նկատի է ունեցվել, որ նախաձեռնությունը ստորագրվում է ոչ թե համայնքի բոլոր բնակիչների, այլ այդ նախաձեռնությանը կողմ բնակիչների կողմից, և եթե այդ ստորագրությունների քանակը հավասար է կամ մեծ հոդվածում նշված տոկոսաչափերից՝ ապա նախաձեռնությունը պարտադիր կարգով ներկայացվում և քննարկվում է ավագանու նիստում:

Դա իրականացվում է խորհրդակցական մարմինների ձևավորման գործընթացին ավագանուն մասնակից դարձնելու նպատակով: Նմանատիպ դրույթ նախատեսված է նաև «Երևան քաղաքում տեղական ինքնակառավարման մասին» ՀՀ օրենքի 52-րդ հոդվածի 1-ին մասի 14-րդ կետով:

Խոսքը վերաբերվում է համայնքում առկա հասանելի միջոցներին, իսկ այդ պարտականությունը չկատարելը հանգեցնում է համայնքի ղեկավարի օրենքով սահմանված պարտադիր մյուս լիազորությունները չկատարելու համար նախատեսվող հետևանքներին՝ մասնավորապես, «Տեղական ինքնակառավարման մասին» ՀՀ օրենքի 17-րդ և 72-րդ հոդվածներով նախատեսված (համայնքի ղեկավարի պաշտոնակության վերաբերյալ առաջարկություն ներկայացնելու):

	
	6. Օրենսդրական տեխնիկայի կանոնները մասամբ պահպանված չեն: Այսպես` 

1) Նախագծի 1-ին, 11-րդ, 13-րդ և 14-րդ հոդվածներում օգտագործվող «մասնավոր հատվածի սուբյեկտ» արտահայտությունն անհրաժեշտ է համապատասխանեցնել  «Իրավական  ակտերի մասին» ՀՀ օրենքի 36-րդ հոդվածի պահանջներին: 

Նույնը վերաբերում է նաև «բաց լսումներ» արտահայտությանը, որն օգտագործվում է նախագծի 15-րդ հոդվածում:
2) Նախագծի 5-րդ հոդվածում միևնույն հասկացությունն օգտագործվում է տարբեր տերմինների կիրառման միջոցով: Մասնավորապես` խոսքը վերաբերում է «խորհրդակցական խորհուրդներ, խորհրդատվական հանձնաժողովներ, աշխատանքային և այլ խմբեր» արտահայտություններին, որոնք միևնույն բովանդակությունն ունեն: Այդ առումով նշված դրույթներն անհրաժեշտ է համապատասխանեցնել «Իրավական  ակտերի մասին» ՀՀ օրենքի 36-րդ հոդվածի  4-րդ մասի պահանջներին:
3) Նախագծի 5-րդ հոդվածում նշված «լրացնել հետևյալ բովանդակությամբ երկու նոր կետերով» բառերն անհրաժեշտ է փոխարինել «լրացնել նոր 33)-րդ և 34)-րդ կետերով հետևյալ բովանդակությամբ» բառերով՝ հաշվի առնելով «Իրավական ակտերի մասին» ՀՀ օրենքի 70-րդ հոդվածի 3-րդ մասի պահանջները:
	Չի ընդունվել
Ընդունվել է


	Թե′ «մասնավոր հատված», թե′ «բաց լսումներ» բառերը կիրառվում են այլ իրավական ակտերում, մասնավորապես, «Իրավական ակտերի մասին» ՀՀ օրենքի 27.1 հոդվածի 4-րդ մասով:

Խորհրդակցական խորհուրդները, խորհրդատվական հանձնաժողովները, աշխատանքային և այլ խմբերը էապես տարբերվում են միմյանցից՝ իրենց նպատակներով, կայացրած որոշումների հետևանքներով:

Նախագծի 5-րդ հոդվածը խմբագրվել է:

	
	7. Նախագիծն անհրաժեշտ է համապատասխանեցնել սույն եզրակացության     1-ին, 3-րդ, 5-րդ և 6-րդ հոդվածների պահանջներին:
	Ընդունվել է մասամբ:
	Նշված հոդվածների որոշ դրույթներ խմբագրվել են:

